
Patram: Xamai, Avoi — Meena, Natram: Mary ani Rahul, dogam xezarim ani Officer.

Eka ghorabeacho dekhavo: Ghorabeant xamai, tichim don natram: Mary ani Rahul;
Meena tanchi avoi ravtat. Mary, igorjent doton xikoita ani Rahul collegint xikta. Mary
borea sobhavachem zalear Rahul-acho sobhav titlo boro nhoi, vhoddilank-zanntteank
respet-man dina toslo. Oxench eka Aitarache sokallim...

POILO PODD’DO

(Mary doton xikounk vochpachi toyari korta. Rahul mobile-acher uloita)

Aiz vochum-ia tor picnikek, place decide kelea tor? Borem hanv ordea
voran bhair sortam. Bye...see you...

Rahul, aiz aitar, Misak vochunk toyari kor... picnikek magir voch.
Aiz Sunday, mhonnge Fun-day, aiz ekuch dis mellta mhaka visou gheunk.

Punn Rahul, aiz Aitar mhonnttoch Devak argham diupacho dis, amcho
Kristi Dhorm amkam hench xikoita.

Ago ho tuzo ‘lecture’ tujea dotonichea bhurgeank sang, mhoji tokli bejear
korinakai.

(Itlean Misak thaun tanchi xamai bhitor sorta)

Sokallim fuddem koslo boball hanga? Rahul kitem zalam? Misak
vochonaim tum? Time zalo.

Hi ani jiv khata. Grandma, tum ani mhaka bejear korinakai. Mama, oh
Mama.

(Tanchi avoi Meena bhair sorta)
Kitem zalem baba?
Mama, hanv aiz mhojea ixttam sangata picnikek vetam.

Bai, taka poilo Misak vochpak sang, magir vochum-di picnikek.

Mama : Hai Saiba. Tum matxi bhitor voch, adlench gheun boslea hi. Tum voch

baba.
Mary :  Mama, Grandma sarkem sangta.
Mama :  Tum ogi rau.
Mary :  Grandma, Tum sintir zainakai, hanv rokddench vochon ietam.

(Mary tika ek veng marta ani bhair sorta)

DUSRO PODD’DO

(Thoddea disamni Mary offisak thaun ghora portota. Xamai chau pieta ani Meena bosun
asa. Itlean thoim Rahul bhitor sorta)

Rahul :  Mama, oh Mama, samko tired zalam hanv.

Mama : Kitem zalem Baba?

Rahul :  Mama, bus-imni provas korun hanv ekdom thoktam, mhaka ek bike
gheun di nhoi.

Xamai :  Bike ani kiteak zai? Tum azun lhan asai. Aiz-kal kitle obghat zatat. Naka

baba, bike naka tuka.

Mary :  Hoi Mama, Grandma sarkem sangta. Rahul below /8 years’ tea khatir
taka next year bike gheun di.

Mama :  Zalem tumchem? Ani tuka ge kiteak poddlam? Mhojea putak hanv bike
ghetolim.

Xamai :  Punn bai to lhan asa.

Mama :  Tum kaim bus-imni bhovonai, fokot takach gomta kiteak to bus-imni
bhonvlear thokta to, ani hem thokop taka borem nhoi. Tum matxi bhitor
voch.

Mary :  Grandma, 10, hanv tuka bhitor vhortam. Mama, grandma sarkem sangta.

Mama :  Tum ogi rau.

(Mary ani Xamai dogaim hatak dhorun bhitor vetat)
TISRO PODD’DO

(Thoddea disam uprant thoddeo xezarcheo ostoreo Meena sorxem ietat. Xamai
rozarachem kont gheun boslea...)

Xezarim 1 : Meena, oh Meena...

Meena : o, io bhitor io0. Kitem zalem? Aiz amger-xim aileant tumi?

Xezarim 1 :  Meena, tuka ek gorjechi khobor sangunk aileant ami. Vaitt dhorinakai.
Meena ¢ Na, vaitt dhorina. Kitem zalem tor?

Xezarim 2 :  Poi Meena, tuzo put Rahul, ekdom fast bike choloita, taka matso xiddkai.
Meena :  Mhaka dista tumi anink konnak pollela astolo, mhozo put fast choloina.

Xezarim 2 :  Tuka sangpacho amcho kaido dekhun ami ailolim. Borem tor ami vetat.

(Tim bhair soron vetat)

Xemai : Bai, tuka sanglolem taka bike di naka, azunui taka vell asa. Kitem-i vaitt
ghoddchea poilim taka xiddkai.

Meena :  Tum mhaka bejear korinakai. Sogllo vell tujem aikon-aikon mhaka vaz
aili.
Xamai :  Bai toxem mhunnonakai. To-vui mhozo natu. Hanv tumchi dusman nhoi.
(Meena thoimchem bhitor veta. Xamai ogich bosun roddta)

(Oxench thoddea disamni, Rahul-ak ek marekar obsoeg goddtta. To bike-ar thaun sokla
poddun tachea donui dolleank mar bosta. Taka dixtti poddonam. Dolleank bandage
bandun to hall-ant asa. Ani sogllim ghorchim thoim asat.)

CHOUTO PODD’DO

Meena : Saiba, hem Tunvem kitem keleim? Mhojea putak oxem Tunvem kiteak
mhonn keleim?

Xamai :  Roddonakai bai, dhir dhor, sogllem sarkem zatelem.

Meena :  Ogich rau thoim. Tuka lagun zalam tem. Tunch sangtali nhoi obghat
zatolo, obghat zatolo. Zalo taka obghat. Atam za tum khoxi.

Mary :  Mama, oxi grandma-k kiteak tapoitai? Ti fokot xiddkaitali.
Meena :  Tum ogi rau. Sogllo vell grandma, grandma, amchem poddonk na tuka.
Mary :  Toxem nhoi Mama. Grandma, aplea onnbhovantlean amkam xiddkaita, ti

amchem vaitt chintina. Grandma, tum mamachem vaitt dhorinakai.

Xamai : Bai, hanvem tumchem vaitt kednanch chintunk nam. Vaitt-borem sangon
hanv tumkam xidduk korunk sodtam.

Meena :  Tujem mhaka kainch aikunk naka. Mhojea putak aiz vaitt ghoddonk tunch
guneanvkari.

(Xamai ekdom sintir zata)

Mary :  Grandma, grandma, tum chintinakai, sogllem sarkem zatelem.

Xamai :  Puro bai, mhojean anink hem tumchem sonsunk zaina. Hanv mhojem
kitem asa tem gheun ajilant vetam.

(Xamai aple urlole dis xantin sarunk ajilant veta)

PANCHVO PODD’DO

(Thoddea disamni xamai ho sonvsar soddun veta. Tiche nimanne khuxe pormonnem
ajilachim vhoddilam tichi kudd Eye Bank Hospital-ant vhortat. Thoim thaun ek ‘officer’
tichea ghora ieta. Mary, Meena ani Rahul ghorant asta)

Officer :  Good Morning. Hanv Eye Bank-ant thaun ailam.
Meena :  Bhitor io Officer. Kitem zalem?
Officer :  Ek dukhachi khobor mhollear tumchi mai ho sonvsar soddun geli punn

tichi nimanni khuxi dekhun ami tichi kudd gheun gele, punn hi chitt vach.
(Meena chitt vachta ani roddonk lagta)

Mary :  Kitem zalem Mama?
(Tem ti ‘letter’vachta)

Meena :  Mhaka gunneanv bhogos maim, mhojea putak tunvem tuje dolle dilei ani
hanvem Tuka itlo okman kelo.

Mary : Mama, roddonakai. Rahul-ak atam novean dixtti poddtolem. Pollelem
tunvem Rahul, grandma tuzo kitlo mog kori poi to?

Officer :  Chodd vell zaunchea poilim amkam operation korun tujea putak tiche
dolle diunche poddtole tea khatir vell ogddainastana hospital-ant bhorti
zaunk gorjechem.

Meena :  Borem officer ami rokddinch ietat.

Rahul :  (Rahul roddkulo zaun) Grandma, mhaka maf kor. Tum mhaka xiddkaitali
Misak vochunk ani bike choloina zaunk. Hanv chuklom xamai. Hanv
atam ek boro bhurgo zatolo.

Mary : Pollelem nhoi Rahul, amchea ghorabeant aslolim amchim zannttim
amchem vaitt chintinant punn aplea onnbhovantlean tim amkam
xiddkaitat. Tim amcho zaito mog kortat ani ami tancho mog mogan farik
korunk zai. Amche xamain melea uprant mhojea bhavak aplea dolleancho
uzvadd bhettoilo ani hea vorvim dakoilo ‘Eke Xamaicho Mog’.

